
 GOUVÈNÈ CUOMO MONTRE KWASANS AK SIKSÈ BUSINESS MENTOR NY  

Pwogram gratis la ap selebre yon ane fonksyonman ak plizyè santèn match ant 
konseye ak biznis yo 

 

Gouvènè Andrew M. Cuomo jodia te montre kwasans ak siksè Business Mentor NY, yon 
pwogram ki konekte biznis yo avèk konseye ki kalifye yo. Gouvènè a te anonse l nan 
diskou Eta sou sitiyasyon Eta ane pase, pwogram gratis la te rasanble plis pase 750 
konseye volontè, avèk plis pase 500 match ki deja gen siksè ki te fèt ant pwofesyonèl ki 
gen eksperyans yo kap chèche asistans nan navige nan defi antrepriz yo.  

“Nouvo pwogram inove sa te reyisi nan kreye nouvo relasyon kap ede antreprenè yo 
reyisi ak devlope biznis yo,” Gouvènè Cuomo te deklare. “Mwen ankouraje nenpòt 
konseye ki enterese oswa nouvo pwopriyetè biznis pou aprann plis sou Business 
Mentor NY ak opòtinite ki disponib pou yo.”  

Konseye ak antreprenè yo konekte atravè sitwèbBusiness Mentor NY, sa ki pèmèt 
antreprenè yo revize pwofil posib konseye epi kominike dirèkteman avèk yo gratis. 
Konseye ak antreprenè yo ka matche kèlkeswa fwontyè jeyografik—pa egzanp, yon 
biznis nan Vil New York ka jwenn asistans nan men yon pwofesyonèl nan Lwès New 
York. Oryantasyon ak konsèy en-a-en konplete rezo aktyèl asistans finansye ak teknik 
eta e lap ede antreprenè yo ogmante revni ak kreye travay.  

Prezidan, PDG & Komisyonè Empire State Development Howard Zemsky te deklare, 
“Rezo inove sa te fèt pou ede ti biznis yo grandi nan aprann plis sou eksperyans lòt 
pwofesyonèl yo nan menm domèn nan toupatou nan Eta. Pwogram nan te reyèlman 
demare e sitwèb la ranpli avèk plizyè santèn konseye ki pare pou ede konpayi start-ups 
yo epi etabli ti biznis kap kondwi konpayi yo nan pwochen nivo a.”  

Business Mentor Walter Simson te deklare, “Volontarya avèk Business Mentor NY se 
yon eksperyans enèjik ak akonpli. BusinessMentor.NY.gov se yon platfòm remakab. 
Chèche plizyè santèn antreprenè enteresan– pou wè anpil espwa ak rèv yo tout nan 
dwèt mwen. Mwen te evalye strateji devlopman pwodui, òganize planifikasyon biznis ak 
aprann de konseye mwen pèmèt mwen grandi pèsonèlman ak pwofesyonèlman.” 

Empire State Development, ki jere pwogram Business Mentor NY, te ogmante 
sansibilizasyon l e pa twò lontan de sa li te òganize premye aktivite Vitès Konsèy 
[Speed Mentoring] avèk Asosyasyon Jesyon Pwosesis Tan. Plis pase 70 antreprenè ak 
konseye te patisipe nan twa sesyon 20 minit, wo enpak.  
 

Yo envite antreprenè ak konseye yo pou patisipe nan pwochen aktivite Speed 
Mentoring nan Launchpad Huntington nan Huntington, NY nan madi 19 me de 6 – 8 
p.m. Klike la pou anrejistre pou aktivite a oswa imèl support@businessmentor.ny.gov 
pou jwenn plis enfòmasyon.  
 

Pou ogmante pousantaj match yo, ekip Business Mentor NY te fè tou plizyè 
amelyorasyon nan platfòm sou entènèt la enkli yon fonksyon konvèsasyon enstantane, 
amelyore pwofil enfòmasyon epi pèmèt itilizatè yo idantifye nivo aktivite yon konseye.  

Pou patisipe kòm yon konseye oswa yon ti biznis kap chèche èd, vizite sitwèb Business 
Mentor NY nan www.businessmentor.ny.gov epi kreye yon pwofil.  

Konseye yo ki angaje avèk pwogram nan volontè tan ak espesyalite yo epi reprezante 
yon laj varyete disiplin, enkli avoka, kontab ak konsiltan yo. Yo se egalman espesyalis 
nan domèn finans, detay, kominikasyon ak teknoloji enfòmasyon, resous imen, relasyon 
piblik, lavant ak maketing.  

Pwogram lan te fèt an patenarya avèk Micro Mentor, yon pwopriyetè platfòm konseye 
ekskliziv anliy ki konekte konseye volontè yo avèk antreprenè yo kidonk yo ka rezoud 
pwoblèm yo ak bati biznis yo ansanm. Yon inisyativ òganizasyon a bi non likratif Mercy 
Corps, MicroMentor gen yon dosye rekò siksè nan tout eta. Micro Mentor te jwenn 
pwogram konseye fòmèl sa, tankou Biznis Mentor NY, ede biznis yo ogmante revni 
anyèl yo, kreye travay ak lanse biznis ki gen siksè konpare a biznis yo ki pa patisipe 
nan pwogram konsèy la.  

 Gouvènè Cuomo te premye anonse kreyasyon Biznis Mentor NY nan 2014, sa ki bati 
sou efò konseye volontè ki bay asistans a biznis ki afekte yo pa gwo tanpèt Sandy, 
Siklòn Lee ak Tanpèt Tropikal Lee. Li te fonde an pati grasa Blòk Sibvansyon 
Devlopman Kominotè Federal - Pwogram Rekiperasyon Katastwòf apre pasaj gwo 
tanpèt Sandy. Pwogram nan te vize prensipalman pou ede start-up yo epi etabli ti biznis 
yo nan 30 konte ki te afekte pa tanpèt la, byenke yon biznis pa bezwen afekte pou l 
kalifye pou pwogram nan. Pou jwenn plis enfòmasyon, tanpri ale sou 
www.businessmentor.ny.gov. 

